
C.nr.489/16

GJYKATA THEMELORE NE PRISHTINE, Departamenti i Pérgjithshém, Divizioni
Civil, gjyqtarja Kosovare Musliu Prokshaj né c¢éshtjen kontestimore sipas padisé sé paditésit
A.S. nga Lagjia P., Komuna e Kilinés, té cilin e pérfagéson sipas autorizimit F.B. avokat nga
Peja, Rr “Sh.B.”, kundér té paditurés K.K.S., me seli né Prishting, t& cilén me autorizim e
pérfagéson D.S., me objekt té padisé anulimin e vendimit, kthimit né vendin e punés dhe
kompensimin e té ardhurave personale, pas mbajtjes sé shqyrtimit kryesor publik té€ mbajtur me
daté 20.06.2023, me daté 29.06.2023 mori kété:

AKTGIYKIM
APROVOHET pjesérisht si e bazuar kérkesépadia e paditésit A.S. nga Klina.

ANULOHET si i kundérligjshém vendimi t¢ me nr. protokolli 277/16, dt.
02.02.2016 gé ka té béjé me ndérprerjen e marrédhénies sé punés sé paditésit A.S.

DETYROHET e paditura K.K.S., me seli né Prishting, qé paditésit A.S. nga
Prishtina, né emér té kompensimit té ardhurave personale pér shkak té ndérprerjes
sé kundérligjshme nga marrédhénia e punés pér periudhén prej datés 02.02.2016
e deri me 30.06.2018 t’ia paguaj shumén e pérgjithshme prej 13,041.30 euro, né
emér té kontributit pensional né shumén prej 1,450.00 € si dhe né emér té tatimit
né pagé shumén prej 733.70 €, me kamaté ligjore prej 8% duke filluar nga data
02.02.2016 e deri né pagesén definitive, té gjitha kéto né afat prej shtaté (7) ditésh
nga dita e marrjes sé kétij aktgjykimi, nén kércénim té pérmbarimit té
detyrueshém.

DETYROHET e paditura qé paditésit t’ia paguajé shpenzimet procedurale né
shumé té pérgjithshme prej 684 Euro, né afat prej shtaté (7) ditésh nga dita e
marrjes sé kétij aktgjykimi, nén kércénim té pérmbarimit té dhunshém.

REFUZOHET pjesa tjetér e kérkesépadisé sé paditésit me té cilén ka kérkuar qé
té kthehet né vendin e punés.

Arsyetim

Kérkesa dhe pretendimet e paléve ndérgjyqése

Paditési A.S. me adresé Lagjja P., Komuna e Klinés, me datén 09.03.2016, duke vepruar
népérmjet pérfagésuesit té tij té autorizuar, né kété gjykaté ka parashtruar padi pér kthim né
vendin e punés, si dhe kompensimin e té gjitha pagave dhe pérfitimeve tjera té humbura gjaté
gjithé kohés sé largimit té kundérligjshém nga puna. Me parashtresén e dt. 31.11.2020 paditési
pérmes té autorizuarit té tij, ka béré rregullimin e padisé, ashtu gé ka kérkuar gé té anulohet
vendimi i dt. 25.01.2016, me nr. protokolli 277/16 e datés, 02.02.2016, kthimin né puné me té
drejta dhe detyrime né pozitén Operator né pikén kufitare né Kullé, si dhe kompensimin e pagave
nga data e ndérprerjes 02.02.2016 e deri né ditén e skadimit té kontratés me 30.06.2018, né pagé
mujore prej 500.00 euro. Né Padi ashtu edhe né parashtresén e dt. 31.11.2020, éshté théné se
paditési ka gené i punésuar né Kompaniné e Sigurime Kosovare, me seli né Prishtinég, i sistemuar
né vendin e punés Operator né pikén kufitare né Kullg, ka shtuar se e ka té pértériré kontratén e
punés me té paditurén disa heré, ku me kontratén e punés nr. 934/15 e dt. 02.07.2015, paditésit
I vazhdohet marrédhénia punés deri me 30.06.2018 né vendin e punés Operator i Shitjes sé
policave kufitare Kullé, me pagé 500.00 euro. Tutje ka shtuar se né janar té vitit 2016, i ofron
lidhjen e njé kontraté té re e cila ishte e pa favorshme pér paditésin, sepse kontrata e re e cila i
ofrohej paditésit pér nénshkrim e démton paditésin pér 100.00 euro, dhe paditési ka refuzuar ta
nénshkruaj kété kontraté, dhe pér kété arsye, e paditura pasi gé paditési ka refuzuar té nénshkruaj
kontratén e punés meqgé i njéjti kishte kontraté pune té viefshme deri me 30.06.2018, i Iéshohet
vendim nga e paditura, tashmé B.K.S., duke e aprovuar refuzimin e té punésuarit A.S., si dhe né
pikén Il té kétij vendimi i ndérpritet marrédhénia e punés me BKS-€, andaj nga té gjitha té
lartcekurat konsiderojmé se paditésit i éshté béré padrejtési lidhur me ndérprerjen e marrédhénies
Sé punés.

Pérfagésuesi i autorizuar i paditésit, né shqyrtimin gjygésor ka deklaruar se pas pranimit té
ekspertizés financiare né kété ¢éshtje kontestimore béné precizimin e kérkesépadisé me té cilén
ka kérkuar nga gjykata gé té detyrohet e paditura BKS me seli né Prishting, gé paditésin ta kthej
né marrédhénie té rregullt té punés, me té njéjtat té drejta dhe detyrime sipas precizimit té béré
me shkrim, si dhe t€ detyrohet e paditura q€ paditésit t’ia paguaj shumén pér periudhén kohore
prej 02.02.2016 deri me dt. 30.06.2018 dhe até né emér té kontributit pensional té punésuarit,
shumén prej 725.00 euro, né emér té kontributit pensional t& punédhénésit shumén prej 725.00
euro, né emér t€ tatimit né pagé shumén prej 733.70 € dhe né emér té pagave neto né térési pér
paditésin A.S. nga data 02.02.2016 deri me 30.06.2018 né térési 13,041.30 euro, krejt me kamaté
prej 8%, nga data dita e paraqgitjes sé padisé e deri né pagén definitive. | njéjti né fjalén
pérfundimtare ka shtuar se gjaté administrimit té provave dégjimit té ekspertes si dhe dégjimit
té paditésit, vlerésojné se éshté sqaruar baza e kérkesépadisé, ku i ka propozuar gjykatés gé ta
aprovoj né térési sipas precizimit té kérkesépadisé dhe padisé lidhur me pozitén qé kishte
paditési né ditén e largimit nga puna, si dhe lidhur me vlerén e kontestit té béré me datén
20.06.2023 pér shumat e kérkuara.

Shpenzimet e procedurés i ka kérkuar dhe até: pér pérfagésim né tri seanca gjygésore nga 135.00
Euro, pér precizimin e kérkesépadisé né vleré prej 104.00 euro, pér taksé gjygésore né shumé
prej 25.00 euro total ka kérkuar kompensimin e shpenzimeve né vleré prej 534.00 euro.

E paditura pérmes pérgjegjés né padi té datés 21.01.2019 e ka kundérshtuar padiné dhe
kérkesépadiné e paditésit si té pabazuar, si pér nga baza ashtu edhe pér nga lartésia, pér faktin se
provat e bashkangjitura jané né kundérshtim me gjendjen faktike dhe nuk i vértetojné
pretendimet e palés paditése sepse théniet né padi ndryshojné plotésisht nga gjendja faktike.
Tutje ka shtuar se fillimisht nuk ia ka ndérpreré marrédhénien e punés, sikurse pretendon paditési
mirépo duke i implementuar vendimin e késhillit, Administrativ t¢ Byros Kosovare té

Sigurimeve si rrjedhojé e komplikimeve financiare dhe rekomandimeve té Komitetit pér Financa
dhe Buxhet. Ka theksuar se Statutit i BKS, Asambleja éshté organi mé i larté i BKS-sé ,
Asambleja e anétaréve pérbéhet nga pérfagésues té Kompanive té sigurimit , té cilat jané anétare
té BKS-sé, ¢do anétare BKS-sé, pérfagésohet me njé voté né mbledhje . sipas nenit 9, pika 3 té
Statutit, parashihet se kompetencé e Asamblesé sé Pérgjithshme té BKS-Sé Eshté  Aprovimi i
programit té punés dhe buxhetit té BKS-sé. Ndérsa Késhilli miraton strukturén e BKS-sé. Ku
vlen té ceket fakti se éshté nxjerré vendimi pér ndryshim té kontratave aktuale pér shkak té
implikimeve financiare, e cila ka rezultuar me uljen e pagés né raport me paditésin ashtu sikurse
edhe me punétorét e tjeré, e assesi me ndérprerjen e marrédhénies sé punés, mirépo refuzimi i
nénshkrimit té kontratés dhe mosparagitja né vendin e punés, ka rezultuar me ndérprerjen e
marrédhénies sé punés. Tutje ka shtuar se nga data e njoftimit té ndryshimit té kontratave pér
uljen e pagés, e cila ka rezultuar me ndérprerje e deri né ushtrimin e padisé, paditési ka humbur
afatin vijues prej 30 ditésh, gé té mundé té inicioj kontest pune né kuptim té nenin 79 té Ligjit té
Punés.

Pérfagésuesi i autorizuar i té paditurés né shqyrtim kryesor dhe né fjalén pérfundimtare ka
theksuar se mbetet prané deklarimeve té kundérshtimeve sikurse né seancat paraprake, megenése
pér rastin né fjalé éshté vendosur sipas Aktgjykimit té Gjykatés Themelore né Pejé, dega né
Kling, si dhe sipas Gjykatés sé Apelit, deri te marréveshja jashtégjyqésore ndérmjet paléve
ndérgjygjése e té gjitha kéto vértetohen edhe ndérmjet provave té administruara né kété seancé,
andaj i ka propozuar gjykatés qé té hedhé poshté si té pa lejuar padiné apo ta refuzoj si té palejuar,
meqgenése gé nga koha kur paditésit i éshté ndérpreré marrédhénia e punés e deri né precizimin
e kérkesépadisé kané kaluar mé tepér se katér vite, andaj kéto kérkesa jané té parashkruara
konform dispozitave ligjore té Ligjit té Punés.

Gjendja faktike e vértetuar

Pér vértetimin e ploté dhe té drejté té gjendjes faktike dhe fakteve vendimtare, gjykata gjaté
shqyrtimit kryesor ka béré administrimin e kétyre provave: kontrata e punés me nr. protokolli
934/15e dt. 02.07.2015, kontrata e punés pér kohé té caktuar e dt. 31.12.2015, vendimi nr.
277116, i dt. 02.02.2016, ankesa me nr. 307./16 e dt. 08.02.2016, email —adresa e dt. 27.01.2016,
email adresa e dt. 08.01.2016 me nr. protokolli 25/16 e dt. 08.08.2016, vendimi me nr. 172/16 i
dt. 19.01.2016, marréveshja jashtégjygésore me nr. 1620/16 e dt. 14.12.2016, aktgjykimi Cc.NR
62/16 1 DT. 15.11.2016, transferi me nr. 1506 i dt. 27.12.2016, ekspertiza financiare e dt.
22.05.2023.

Gjykata pas vlerésimit té pretendimeve té paléve ndérgjyqése dhe provave té administruara, né
kuptim té nenit 8 té Ligjit pér Procedurén Kontestimore, ashtu si¢ éshté plotésuar dhe ndryshuar,
tash e tutje referuar si “LPK”, me kujdes dhe me ndérgjegje ka ¢muar ¢do prové veg e veg dhe
té gjitha sé bashku, dhe ka gjetur se kérkesépadia e paditésit éshté pjesérisht e bazuar.

Pér palét ndérgjygése nuk ishte kontestuese fakti se paditési kKishte punuar né pozitén Operator
né pikén kufitare né Kullé, deri me dt. 02.02.2016 e gé éshté edhe data prej kur iu kishte
ndérpreré marrédhénia e punés me ané té vendimit nga e paditura me nr. 277/16, i dt. 02.02.2016
Pér kété arsye, gjykata nuk e pa té nevojshme té provojé faktet qé jané jokontestuese né mes té
paléve.

Kontestuese pér palét ndérgjygése ishte céshtja e ligjshmérisé sé vendimit té paditurés pér
ndérprerjen e marrédhénies sé punés sé paditésit nga e paditura, ¢éshtja se e paditura kété

vendim a e ka marré né pérputhje me dispozitat ligjore né fuqi, si dhe ky vendim a éshté i bazuar
né gjendjen e vértetuar faktike.

Nga provat e administruara, pérkatésisht kontrata e punés pér kohé té caktuar, me numér
protokolli 934/15 e datés 02.07.2015 Gjykata vértetoi se paditési me té paditurén kishte kontraté
té punés pér pozitén Operator i shitjes sé policave né pikén kufitare Kulla, pér periudhén prej
01.07.2015 deri me 30.06.2018. Gjithashtu, nga kjo kontraté gjykata vértetoi se paditési kishte
pasur pagé bruto né shumé prej 500.00 euro.

Nga kontrata e punés pér kohé té caktuar, e datés 31.12.2015, gjykata e vértetoi faktin se paditésit
i ishte ofruar kontraté e re pune, me té gjitha obligimet dhe kohén e caktuar si né kontratén e dt.
15.07.2015, vetém paga bruto nga 500.00 euro, i kishte zbritur pér 400.00 euro, te cilén tani
paditési nuk ka pranuar ta nénshkruaj.

Nga email adresa e dt. 08.01.2016, si dhe ajo e datés 27.01.2016, gjykata e vértetoj faktin se e
paditura kishte kérkuar nga punétorét pérgjegjés gé deri me daté 12.01.2016 né ora 16:00 té
nénshkruhen té gjitha kontratat e punés sé punétoréve té BKS-s, si dhe kushdo gé nuk i
nénshkruar kéto kontratat, té largohen nga lista e pagave si pasojé e mos nénshkrimit té
kontratave té punés.

Nga vendimi i té paditurés me nr. 172/16 i datés 19.01.2016 gjykata e vértetoi faktin se e paditura
ju éshté drejtuar té punésuarve ti ciléve ju éshté ndérruar kontrata e punés me propozim nga
Komiteti pér Financa dhe Buxhet, komitet ky i formuar nga Késhilli Administrativ, duke i
obliguar punonjésit té nénshkruajné kontratat e punés dhe ate deri t& nesérmen me date
20.01.2016, né ora 16:00, né té kundértén merren hapa ligjor pér mos respektim té vendimeve té
Késhillit Administrativ, qé ka rezultuar me nxjerrjen e vendimit nr.277/16 dt. 02.02.2016.

Nga vendimi e te paditurés me nr. 277/16 i datés 02.02.2016 gjykata e vértetoi faktin se ishte
aprovuar refuzimi i paditésit pér mos nénshkrimin e kontratés sé punés sé ofruar, si dhe me kété
vendim, paditésit i éshté ndérpreré marrédhénia e punés.

Nga ankesa me nr. 307/16 dt. 08.02.2016, gjykata vértetoi faktin se paditési e kishte ankimuar
vendimin pér ndérprerjen e marrédhénies sé punés, BKS-sé Organit kompetent pér shqyrtimin e
ankesave.

Me datén 26.04.2023, gjykata né kété proceduré, né bazé té propozimit té pérfagésuesit té
autorizuar té palés paditése, mori aktvendim me té cilin vendosi gé pala paditése té dégjohej si
palé. Me datén 12.05.2023 u dégjua paditési né cilésiné e palés, prané késaj gjykate. Paditési -
ndér té tjera - né kété seancé ka deklaruar se ka punuar tek e paditura pér 4 vite me kontraté me
afat 3 vjecar, dhe papritmas nga e paditura i ka ardhur njoftimi qé duhet té zbritet paga, mirépo
te cilén nuk e ka nénshkruar dhe si pasoje i éshté ndérprere kontrata e punés té cilén e ka pasur
me kohe té caktuar .

Gjykata me propozimin e palés paditése ka caktuar nxjerrjen e provés me ekspertizé financiare
né kété céshtje juridike kontestimore. Nga ekspertiza financiare e pérgatitur nga ekspertja
financiare M.M.M., e datés 22.05.2023, gjykata ka konstatuar se paditésit né emér té shumés
neto pér kompensimin e pagave pér periudhén prej dt. 02.02.2016 deri e 30.06.2018, i takojné
gjithsejté 13,041.30 Euro neto, né emér té kontributit pensional t& punédhénésit shumén prej
725.00 euro, né emér té kontributit pensional té punémarrésit shumén prej 725.00 euro si dhe né
emér té tatimit né paga shumén prej 733.00 euro, né lidhje me kété, gjykata ia fali besimin e

ploté kalkulimeve té béra nga ekspertja financiar né kété ekspertizé financiare, pasi qé e
konsideroi si profesionale dhe té besueshme. Kéto kalkulime né ekspertizé, ekspertja financiare
i ka prezantuar edhe né seancén e shqyrtimit gjygésor, e cila né kété seancé ka béré edhe
pérmirésimin e ekspertizés, e cila ka deklaruar se ka gené njé gabim teknik, né té cilén né fagen
4 té ekspertizés, tek kontributi penisonal shuma éshté dashur té jeté 725.00, ndérsa gabimi éshté
se éshté shkruar 750.00 euro, né lidhje me ekspertizén financiare duhet theksuar se pérfagésuesja
e autorizuar i té paditurés e kishte deklaruar se kané vérejtje ndaj sé njéjtés, duke marré parasysh
se kundérshtimi i pérfagésuesit té autorizuar té té paditurés ndaj ekspertizés financiare nuk ishte
i arsyetuar dhe mbi té gjitha nuk kishte njé propozim té garté nga ana e palés sé paditur sa i
pérket ekspertizés, gjykata ia fali besimin e njéjté asaj ekspertize si né arsyetimin e dhéné kétu.

Sa i pérket provave té administruara né shqyrtimin kryesor dhe até provat si né vijim:
marréveshja jashtégjygésore me numér 1620/16 e datés 14.12.2016, aktgjykimi me numér
C.nr.62/16 i datés 15.11.2016, transferi me numér 1506 i datés 27.12.2016, gjykata pasi Q& i
shqyrtoi me kujdes secilén vec e veg erdhi né pérfundim se asnjéra prej tyre nuk kané té béjné
me céshtjen pér té cilén éshté ngritur padia e paditésit dhe secila prej kétyre dokumenteve jané
té nxjerra pér nje kompensim tjetér gé nuk i pérket kohés dhe ¢éshtjes e cilén paditési referohet
né padi dhe kérkesépadi. Pér kété arsye, ky vendim nuk u bazua né asnjérén prej kétyre provave
té paragitura né kété paragraf.

Vlerésimi pérfundimtar i gjykatés dhe zbatimi i té drejtés materiale

Anulimi i paragrafit té dyté té vendimit té kontestuar

Né bazé té gjendjes faktike té vértetuar, gjykata ka vlerésuar se kérkesépadia e paditésit éshté
pjesérisht e bazuar dhe e njéjta éshté aprovuar si né dispozitiv té kétij aktgjykimi. Nga provat e
administruara Gjykata gjeti se e paditura me rastin e marrjes sé vendimit kontestues 277/16 i dt.
02.02.2016, nuk i ka zbatuar dispozitat ligjore né ményré té drejté dhe mbi té gjitha, ka zbatuar
dispozita té gabuara ligjore té cilat kané shkaktuar edhe aplikimin e gabuar té procedurés ndaj
paditésit.

Gjykata ka vlerésuar se e paditura nuk ka arritur té argumentoj ligjshmériné ndérprerjes sé
marrédhénies sé punés sé paditésit. N& rastin konkret, e paditura né vendimin e kontestuar éshté
né hyrje té vendimit éshté thirrur né nenin 72 té Ligjit té Punés, pastaj né arsyetim éshté thirrur
né até se paditési ka refuzuar nénshkrimin e kontratés sé dt. 31.12.2015, dhe pér kété i éshté
ndérpreré marrédhénia e punés. Né lidhje me kété, gjykata vleréson se ndérprerja e marrédhénies
Sé punés sé paditésit bazuar né kéto dispozita dhe kéto arsye éshté béré né ményré té gabuar dhe
mbi té gjitha e kundérligjshme.

Nenin 72 té ligjit té punés né té cilin éshté thirrur e paditura, né marrjen e vendimit éshté
pércaktuar.” Vendimi pér té ndérpreré kontratén e punés duhet té béhet me shkrim dhe duhet té
pérfshijé arsyetimin pér ndérprerje. 2. Vendimi nga paragrafi 1. i kétij neni &shté pérfundimtar
ditén kur i dorézohet té punésuarit. 3. Punédhénési éshté i obliguar té béjé pagesén e pagés dhe
té ardhurave té tjera, deri né ditén e ndérprerjes sé marrédhénies sé punés. 4. Punédhénési mund
t’i ndalojé qasjen punonjésit né objektin e ndérmarrjes gjaté periudhés sé njoftimit, pérkatésisht
para ndérprerjes sé kontratés sé punés . E paditura né marrjen e kétij vendimi, nuk ka paraqitur
bazé ligjore mbi té cilén e ka marré vendimin, Gjykata vleréson se né kété rast nuk ka mundur
gé té zbatohet kjo dispozité ligjore pér shkak se, nuk ishte kontestuese koha e paralajmérimit pér
ndérprerje, kontestuese ishte fakti arsyeja e ndérprerjes sé marrédhénies sé punés. Neni 70 i

Ligjit t&€ Punés pércakton shumé qarté arsyet, shkaget kur punédhénési mundé€ t’ia ndérpresé
marrédhénia punés t€ punésuarit nga punémarrési dhe até “ Neni 70 Ndérprerja e Kontratés sé
Punés nga ana e punédhénésit 1. Punédhénési mund t’ia ndérpresé kontratén e punés té
punésuarit me njé periudhé paralajmérimi, atéheré kur: 22 1.1. ndérprerja e tillé arsyetohet pér
arsye ekonomike, teknike ose organizative; 1.2. i punésuari nuk éshté mé i afté t’i kryejé detyrat
e punés; 1.3. punédhénési mund ta ndérpresé kontratén e punés né rrethanat e pércaktuara né
nénparagrafin 1.1. dhe 1.2., té kétij paragrafi nése éshté e papérshtatshme pér punédhénésin qé
ta transferojé té punésuarin né njé vend pune tjetér, ta trajnojé a ta kualifikojé até pér ta kryer
punén ose ndonjé puné tjetér, 1.4. punédhénési mund t’ia ndérpresé kontratén e punés té
punésuarit né periudhén e kérkuar té paralajmérimit té ndérprerjes né: 1.4.1. rastet e rénda té
sjelljes sé kege té punonjésit; dhe 1.4.2. pér shkak té pérmbushjes sé pakénagshme té detyrave
té punés. 1.5. punédhénési duhet ta njoftojé té punésuarin pér largimin e tij/saj menjéheré pas
rastit gé shpie né largim, ose sapo punédhénési té jeté véné né dijeni té atij rasti; 1.6.
punédhénési mund t’ia ndérpresé kontratén e punés té punésuarit pa periudhén e kérkuar té
paralajmérimit té ndérprerjes, atéheré kur: 1.6.1. i punésuari éshté fajtor pér pérséritjen e njé
keq sjelljeje mé pak serioze ose té shkeljes sé detyrimeve; 1.6.2. performanca e té punésuarit
mbetet e pakénagshme pérkundér paralajmérimit me shkrim. 2. Punédhénési mund ta ndérpresé
kontratén e punés né bazé té nén-paragrafit 1.6. té paragrafit 1. té kétij neni vetém atéheré kur
i punésuari ka marré pérshkrimin né formeé té shkruar té performancés sé pakénagshme, njé afat
té pércaktuar kohor brenda té cilit i punésuari duhet ta pérmirésojé performancén e vet, si dhe
njé deklaraté se déshtimi pér pérmirésimin e performancés do té rezultojé me largim nga puna
pa asnjé paralajmérim té métejmé me shkrim. 3. Punédhénési duhet gé t€ mbajé takim me té
punésuarin pér t’ia shpjeguar atij/asaj ndérprerjen e kontratés sé punés ose me qéllim qé t’ia
dorézojé paralajmérimin, i punésuari ka té drejté gé té shogérohet nga njé pérfagésues sipas
déshirés sé vet. 4. Marréveshjet Kolektive ose Aktet e Brendshme té Punédhénésit mund t’i
specifikojné llojet e keq sjelljeve ose té shkeljeve té detyrimeve té cilat béjné qé i punésuari t’i
nénshtrohet ndérprerjes té kontratés sé punés pa periudhé paralajmérimi, qofté pas njé rasti té
vetém dhe qofté pas shkeljeve té pérséritura. Dhe né vendimin e saj e paditura, nuk ka paragitur
asnjé nga shkaget e nenit 70 té ligjit t€ punés, té cilat jané té parapara pér ndérprerjen e
marrédhénies sé punés nga ana e punédhénésit.

Andaj, nga té lartcekurat, Gjykata vleréson se e paditura ka vepruar né kundérshtim me dispozitat
e Ligjit té Punés me rastin e marrjes sé vendimit kontestues té lartcekur, andaj vendosi gé i njéjti
té anulohet si né pikén Il té dispozitivit té kétij aktgjykimi.

Gjykata i vlerésoi edhe pretendimet e té paditurés né lidhje me propozimin pér hudhjen e padisé
si té pa afatshme, si dhe pretendimeve se nga koha kur paditésit i éshté ndérpreré marrédhénia
e punés e deri né precizimin e kérkesépadisé kané kaluar mé tepér se katér vite, andaj kéto
kérkesa jané té parashkruara konform dispozitave ligjore té Ligjit té Punés-sé, gjykata i
konsideroj si pretendime té pa pabazuara, pasi gé referuar provave té administruara né Seancén
e shqgyrtimit kryesor konkretisht ankesés se paditésit me numér 307/16 té datés 08.02.2016,
kundér vendimit me numér 277/16 té datés 02.02.2016, pér té cilén nuk ka prova se e paditura
ka vendosur apo jo né lidhje me kété ankesé andaj referuar dispozités se nenit 78 té Ligjit té
Punés” | punésuari i cili vleréson se punédhénési ka shkelur té drejtén e marrédhénies sé punés,
mund té paragesé kérkesé te punédhénési apo organi pérkatés i punédhénésit nése ekziston, pér
realizimin e té drejtave té shkelura. 2. Punédhénési éshté i obliguar pér té vendosur sipas
kérkesés sé té punésuarit, né afatin brenda pesémbédhjeté (15) ditéve nga data e pranimit té
kérkesés. 3. Vendimi nga paragrafi 2. i kétij neni, i dorézohet té punésuarit né formé té shkruar
brenda afatit prej teté (8) ditésh. Ndérsa bazuar ne dispozitén e nenit 79 “ Cdo i punésuar i cili
nuk éshté i kénagqur me vendimin me té cilin mendon se i jané shkelur té drejtat e tij, ose nuk

merr pérgjigje brenda afatit nga neni 78 paragrafi 2. té kétij ligji, né afatin vijues prej tridhjeté
(30) ditésh, mund té inicioj kontest pune né Gjykatén Kompetente”, né rastin konkret gjykata
vleréson duke ju referuar datés se ankese e cila nga e paditura éshté pranuar me date 08.02.2016,
pér té cilén nuk ka prova nése éshté vendos pér té njéjtén, ndérsa padi e paditésit ne gjykaté éshté
pranuar me date 09.03.2016, gé nénkupton se e njéjta éshté e afatshme.

Kompensimi i pagave

Duke gené se e paditura né ményré té kundérligjshme ka béré largimin e paditésit nga puna, té
njéjtit 1 detyrohet t’ia kompensojé pagat pér periudhén, aq sa do té kishte afat kontrata me
periudhé té caktuar e datés 01.07.2015, e cila periudhé éshté nga 01.07.2015 deri me 30.06.2018
Duke u bazuar né pérllogaritjet e ekspertes financiare, sipas ekspertizés financiare té datés
22.05.2023, dhe até bazuar né llogaritjet se e paditura ka pér obligim gé paditésit né emér té
pagave, t’ia kompensoj shumat si n€ vijim: periudhén 02.02.2016 deri me 30.06.2018 t’ia paguaj
shumén e pérgjithshme neto prej 13,041.30 euro, né emér té kontributit pensional té punésuarit
shumén prej 725.00 euro, si dhe né emér té kontributit pensional té punédhénésit shumén prej
725.00 euro, si dhe né emér té tatimit né pagé shumén prej 733.70 €. Gjykata e aprovoi né térési,
dhe ia fali besimin né térési kalkulimeve té béra né ekspertizén financiare pasi gé gjeti se e njéjta
ishte profesionale dhe e bazuar.

Andaj, nga té lartcekurat, u vendos si né pikén 11 té dispozitivit té kétij aktgjykimi.
Kérkesa pér kthimin né puné

Lidhur me kérkesépadiné e paditésit pér kthim né vendin e punés, Gjykata gjeti se nuk ka bazé
ligjore pér kthim né vendin e punés. Kjo pér shkak se sipas dispozitave ligjore té nenit 80 par.1.2
parashihet se Gjykata mund ta rikthejé té punésuarin né vendin e tij té punés nése largimi nga
puna vlerésohet si i paligjshém sipas nenit 5 té kétij ligji, qé do té thoté vetém nése kemi té béjmé
me ¢éshtjen e diskriminimit né puné. Né rastin konkret nuk éshté vértetuar se ka ekzistuar ndonjé
formé e diskriminimit me rastin e ndérprerjes sé marrédhénies sé punés,, andaj dhe u vendos si
né pikén V. té dispozitiv té kétij aktgjykimi.

Pér mé tepér, duke marré parasysh se né c¢farédo rrethane, edhe né rast se paditésit do t’i
vazhdohej kontrata e tij, e njéjta kishte pér té skaduar me datén 30.06.2018. Rrjedhimisht, kthimi
i tij né vendin e punés nuk mund té béhet edhe pér kété arsye pér shkak se do té béhej né mungesé
té njé bazé kontraktuale e qé paraget kriterin bazé pér mundésiné e kthimit té punétorit né vendin
€ punés.

Gjykata gjithashtu ka vlerésuar edhe provat dhe theksimet e tjera té paléve ndérgjygése, por ka
gjetur se té njéjtat jané pa ndikim né vendosjen meritore té késaj ¢éshtje.

Kamata dhe shpenzimet e procedurés

Pér kamatén e aplikuar gjykata ka vendosur duke u mbéshtetur né dispozitat e Nenit 382 té LMD-
sé, duke e llogaritur nga data e pezullimit té paditésit nga vendi i tij i punés tek e paditura.

Vendimin qé pala e paditur t’i barté shpenzimet e procedurés éshté marré konform nenit 452.1
té LPK-sé dhe Tarifés sé OAK-s¢, ashtu q¢€ Gjykata vendosi g€ e paditura t’ia paguaj paditéses
pér precizimin e padisé kompensimin né shumé prej 104 Euro, pér pérfagésim né tri seanca
gjygésore nga 135 Euro né shumé prej 405, per taksé gjyqgésore shumen prej 25 euro si dhe pér

ekspertizén financiare shumén prej 150 Euro. Né total gjykata ka urdhéruar té paditurén qé
paditésit t’i b&j kompensimin e shpenzimeve né vleré prej 684 Euro.

Nga té lartcekurat u vendos sikurse né dispozitiv té kétij aktgjykimi, e konform nenit 143 té LPK-
Sé.

GJYKATA THEMELORE NE PRISHTINE
Departamenti i Pérgjithshém
C.nr.489/16, daté 29.06.2023
Gjyqtarja,
Kosovare Musliu Prokshaj
KESHILLE JURIDIKE: Kundér kétij aktgjykimi pala e pakénaqur ka té drejté ankese né afat

prej shtaté (7) ditéve nga dita e pranimit té té njéjtit, né Gjykatén e Apelit té Republikés sé
Kosovés, népérmjet késaj gjykate, né kopje té mjaftueshme.

